नेपाली दृष्‍टिबिहिनहरुले तताए हेलसिन्की शहर
 
फिनल्याण्डको राजधानी हेलसिन्कीमा आयोजित दुइदिने वर्ल्ड भिलेज फेस्टिबलमा नेपाली समुहको प्रदर्शनी उल्लेखनिय रह्यो।बिशेषगरि आवाज नामको नेपाली दृष्‍टिबिहिनहरुको समुहले गरेको सांगितिक प्रस्तुतिले निकै नै प्रशंसा बटुल्न सफल भयो। फेल्मनामको फिनिश संस्थाको सहयोगमा बिगत तीन हप्तादेखि फिनल्याण्डका बिभिन्न शहरहरुमा आफ्नो कला प्रदर्शन गर्दै आएको उक्तटोलीले फिनल्यान्डमा अति महत्वपूर्ण मानिने मेलाको मौका छोप्दै राजधानीमा प्रस्तुत गरेको थियो। उक्त टोलीले यसअघि नैफिनल्याण्डका पचासभन्दा बढि ठाँउमा सांगितिक प्रदर्शन गरिसकिएको तथ्य भ्रमणटोलीका सँयोजक अोम प्रकाश सुब्बालेजानकारी गराउनुभयो।
 

 वर्ल्ड भिलेज फेस्टिबल अर्थात बिस्व गाउँ मेला फिनल्याण्डको पररास्ट्र मन्त्रालयको सहयोगमा केपा नामक गैर सामाजिकसँस्थाले सन १९९५ देखि गर्दै आएको कार्यक्रम हो। यस्तो प्रदर्शनी २००५ सम्म हरेक दुई बर्षमा एक पटक आयोजना गरिदै आएकोमासन २००६ देखि भने हरेक बर्ष चल्दै आएको छ। उक्त मेला बिस्वभरिका बिभिन्न ब्यवसायी, सामाजिक सँस्थाहरुको सहभागिताजनाउनुका अलावा, संगित, हाँस्यब्यङग तथा आफ्नो देशको सामान तथा खानाको प्रचार प्रसारको साथै बिक्रिबितरण गर्ने सुवर्णअवसर हो। उक्त मेलाको माध्यमबाट फिनल्याण्डले आफ्नो देशलाई मिस्रित समाजको रुपमा चिनाउने जमर्को गर्दै आएको छ। 

 

यस बर्षको मेलाका अवसरमा हिमालय रेस्टुराँले मेला हेर्न आउनेहरुलाई नेपाली खानाको स्वाद पस्केको थियो भने फिनल्याण्डनेपाल मैत्री समाज (सेउरा)ले आफ्ना गतिबिधीको जानकारी दिलाएको थियो। यसैगरि प्रदर्शनिमा फिनिश मिसिनरीले तासाउसअर्थात 'बराबर अवसर' नामक स्टल राखेको थियो जसमा मेलामा आगन्तुकहरुलाई नेपाली स्वाद्को चिया पियाउने, आफ्नोगतिबिधीहरुको जानकारी गराउनुको साथै नेपालमा प्रचलित जाँतो र हातले गिट्टी कुट्ने कलाको प्रदर्शनी गरेको थियो।आगन्तुकहरुले जाँतो घुमाएर रमाइलो महशुस गरेको पाइयो।
 

नेपाली प्रदर्शन मध्यको सबैभन्दा उत्क्रिस्ठ चैँ दृष्टिाबिहिनहरुको साँगितिक प्रस्तुती रहेको थियो। एक त फिनल्याण्डको राजधानीत्यसमाथि केन्द्रको मुटु जस्तै मानिने स्क्वाएरमा भएको उक्त प्रदर्शनीले सबैको ध्यान खिच्न सफल भएको थियो। अझ प्रस्तुतिकोसुरुमा ६ जनाको समुहमा आएका कलाकारहरुले अाआफ्नो परिचय दिने क्रममा कति सहभागीहरु भावुक देखिन्थे भने कतिलेदृष्टिबिहिनहरुको साहसको प्रसंशा गर्दै रहेको पाइयो।    

 

हामीलाई दया हैन अवसरको खाँचो छ भन्ने मुल आह्वानका साथ सुरु गरिएको प्रस्तुतिमा कहाँ सम्म जाने हो मुक्तीको बाटो रोजेरबोलको गीत सुनाइएको थियो। कार्यक्रममा लरिबरिलाई यो जोबन तिम्रै हो सधैं भरिलाई, रेशम फिरिरी , आँधिखोला उर्लेर आयो, नबिर्सें तिमीलाई जस्ता गितका भाकाले उपस्थित नेपाली तथा बिदेशीहरुलाई छमछम नचाएको थियो। नेपालबाट आएका टोलिकोअलावा फिनल्याण्ड मै बसोबास गर्दै आएका प्रतिमा भट्टराई र बिन्दु भण्डारीले दिल यो मेरो दिल किन धकधक गर्छ बोलको गितमाआफ्नो न्रित्य प्रस्तुत गरेका थिए। यसरि राजधानीको मुटुमै फरक खाले साँगितिक धुन गुंन्जेको सुन्दा सिमसिम परीरहेको पानीकोप्रबाह नगरि कोही छाता ओडेर त कोही बर्षादी लाएरै नाचिरहेको द्रिस्य अति नै मनमोहक देखिन्थ्यो।

